
Drög að reglugerð um tryggingar vegna pakkaferða 

Umsögn: 
 

Það er margt gagnrýnivert í nýrri löggjöf um ferðamál sem tekur gildi nú um áramótin. 

Sama má segja um drög að reglugerð um tryggingar vegna pakkaferða. 

T.a.m. sjáum við ekki að tekið sé á þeirri rökleysu sem einhverra hluta vegna var troðið inn í lög um 

ferðamál í desember 2015. 

Áður fyrr gátu ferðaskrifstofur dregið flugþátt alferða frá heildartekjum við útreikning á alferðaskyldri 

veltu, en frá því í des. 2015 bera ferðaskrifstofur tryggingarlega ábyrgð á áætlunarflugi með 

íslenskum flugfélögum. Flugfélög eiga að sjálfsögðu að bera ábyrgð á sínu flugi gagnvart öllum sínum 

viðskiptavinum, bæði ferðamönnum og ferðaskrifstofum. Allt annað er óréttlátt, ósanngjarnt, illa 

ígrundað, samkeppnishamlandi og þarf þ.a.l. að breyta. Að öðrum kosti er sýnt að flugfélög geti 

(muni?) draga með sér í gjaldþrot, ef illa fer, alls óskyld fyrirtæki, s.s. ferðaskrifstofur, sem geta ekki 

og eiga ekki að bera ábyrgð á flugmiðum keyptum af flugfélögum sem eru með rekstur á Íslandi. 

- Það skiptir kannski ekki miklu máli hvoru megin tryggingin liggur þegar ferðaskrifstofa er í eigu 

flugfélags eða flugfélag og ferðaskrifstofa í eigu sama aðila, en þegar svo er ekki þá segir það sig sjálft 

að ferðaskrifstofur geta ekki og eiga ekki að bera tryggingarlega ábyrgð á flugþætti ferðar gagnvart 

flugfarþegum sem þeir selja pakkaferð (alferð). 

- Þegar flugþáttur alferðar er í höndum flugfélags með starfsleyfi og tryggingar á Íslandi, þá eiga allir 

farþegar að njóta tryggingarlegrar verndar frá viðkomandi flugfélagi, burtséð frá því hvort flug eða 

pakkaferð hefur verið keypt af ferðaskrifstofu eða flugfélagi, sem í langflestum tilfellum er miklu 

stærra fyrirtæki. Er eðlilegt að ferðaskrifstofa sem árlega veltir 100 eða 200 milljónum ISK beri 

ábyrgð, gagnvart sínum viðskiptavinum, á rekstri flugfélags sem veltir tugum milljarða? 

- Það má hins vegar hugleiða hvort ferðaskrifstofur eigi að bera tryggingarlega ábyrgð á leiguflugi sem 

þær standa fyrir. Það er allt annað mál. 

Ofanritað fellur undir 6. gr. þeirrar reglugerðar um tryggingar vegna pakkaferða sem hér er til 

umsagnar. Þar þarf að bæta inn, svo sem var í lögum um ferðamál allt til ársloka 2015: 

Ferðaskrifstofu er heimilt að undanskilja frá tryggingarskyldri veltu allt áætlunarflug með íslensku 

flugfélagi (eða flugfélagi með rekstrarleyfi á Íslandi). 

Aths. við grein 7e:  

1) „Yfirlit yfir fjárhæð staðfestingargreiðslna“ – Er hér verið að tala um staðfestingargjald per pax 

(farþega/ferðamann) eða uppsafnað, innheimt staðfestingargjald miðað við 1. apríl? 

2) „fjölda daga sem ferð þarf að vera fullgreidd áður en ferð hefst“ – Ferðaskrifstofur eru bundnar af 

skilmálum sinna samstarfsaðila, bæði flugfélaga og þeirra sem „landpakki“ er keyptur af. 

 

Í mínu fyrirtæki velta starfsmenn því fyrir sér hvernig á því standi að í einni tegund fyrirtækja/rekstrar 

sé skilt að vera með tryggingu, neytendavernd fyrir starfsemina en ekki í öðrum greinum. 

 

Reykjavík 2. jan. 2019  

 

Hörður Hilmarsson, framkvæmdastjóri 

ÍT ferðir – IT Travel 


